
QO‘RIQXONANING TASHKIL ETILISHI VA FIZIK-GEOGRAFIK 

TAVSIFI 

                                       

                              Teshayev Muxriddin Isomiddin o’g’li 

      Osiyo xalqaro universiteti “Umumiy fanlar” kafedrasi o`qituvchisi 

 

Annotatsiya: Ma’lumki, O‘zbekiston Respublikasi qonunlariga muvofiq davlat  

qo‘riqxonalari yuqori darajada qattiq va qat’iy muhofaza etiladigan tabiiy hududlar 

bo‘lib, ularda yovvoyi tabiatning hayoti yil bo‘yi kuzatib boriladi. Qo‘riqxona 

hududlari, ayniqsa hozirga paytda, katta ahamiyatga molik, chunki tabiatga va uning 

resurslariga antropogen ta’sir miqyoslari tobora kengayib bormoqda.  

Ma’lum bir hududning tabiiy ob’ektlari va majmualarini muhofaza qilishning 

qattiq rejimi tipik ekologik tizimlar, o‘simliklar va hayvonlarning irsiy fondini saqlab 

qolish hamda o‘rganish uchun mo‘ljallangan. Umumdavlat ahamiyatiga molik 

muhofaza etiladigan tabiiy hududlardan biri Nurota tumani davlat qo‘riqxonasi 

hisoblanadi. 

Kalit so`zlar: Seversev qo‘yi, chorvachilik, Qo‘riqxona, Nurota  qo‘riqxonasi, 

Gidrologiyasi. 

 

Kirish: 

O‘zbekiston Respublikasi tabiatni muhofaza qilish masalalari va barqaror rivojlanish 

uchun biologik xilma-xillik resurslarini saqlashning ahamiyatiga katta e’tibor qaratgan 

holda “Biologik xilma-xillik to‘g‘risida”gi, “Yo‘qolib ketish xavfi ostida bo‘lgan 

yovvoyi fauna va flora turlari bilan xalqaro savdo qilish to‘g‘risida”gi, “Yovvoyi 

hayvonlarning ko‘chib yuruvchi turlarini muhofaza qilish to‘g‘risida”gi, “Asosan 

suvda suzuvchi qushlar yashash joylari sifatida xalqaro ahamiyatga ega bo‘lgan suv-

botqoq joylari to‘g‘risida”gi xalqaro konvensiyalarga, ushbu sohadagi bir qator 

davlatlararo bitimlarga qo‘shilganligi aytib o‘tish joiz. 

Nurota tumani davlat qo‘riqxonasi 4-dekabr 1975-yildagi № 530 sonli 

“O‘zbekiston SSRda davlat qo‘riqxonalari va davlat buyurtma qo‘riqxonalarini tashkil 

etish to‘g‘risida”gi huqumat qarori bilan tashkil etildi. 

Bu muhofaza etiladigan tabiiy hududni tashkil etishning asosiy maqsadi – xalqaro 

va O‘zbekiston «Qizil kitobi»ga kiritilgan, Markaziy Osiyoda tarqalgan yovvoyi 

qo‘yning kichik turi sifatida endemik hisoblangan Seversev qo‘yi – baran Severseva 

(Ovis amman severtzovi) va grek yong‘og‘ining genofondini saqlab qolish maqsadida 

tashkil etildi. 

Jarayonning boshlanishida qo‘riqxonaning maydoni 22537 ga edi. Bu miqdor 

maydon bir necha bor o‘zgardi, ya’ni 1976 va 1987 yillardagi o‘rmonlashtirish siyosati 

hamda viloyatlararo chegaralarning o‘zgartirilishi natijasida 22138 ga ni tashkil etdi. 

http://www.newjournal.org/


 ОБРАЗОВАНИЕ НАУКА И ИННОВАЦИОННЫЕ  ИДЕИ В МИРЕ       

     http://www.newjournal.org/                                                     Выпуск журнала №-38 

Часть–7_ Февраль –2024                      
149 

2181-3187 

Bundan tashqari, 1990 yilda qo‘riqxonaning 4386 ga erlari o‘rmon xo‘jaliklariga 

berildi va uning maydoni ayni paytda 17752 ga ni tashkil etadi.  

Shuni ta’kidlash lozimki, 1986 yilda qo‘riqxonaning qattiq qo‘riqlanadigan zona 

maydoni 15322 ga etib belgilangandi. 

 Avval bu qo‘riqxona O‘zbekiston Respublikasi qishloq va suv xo‘jaligi vazirligi 

qaramog‘ida edi, bugungi kunda esa  O‘zbekiston Respublikasi ekologiya va atrof 

muhitni muhofaza qilish davlat qo‘mitasi tasarrufiga o‘tkazildi. 

Qo‘riqxonada «Qizil kitob»ga kirgan arharlar bilan tog‘ qo‘yi, shuningdek, 

yovvoyi cho‘chqa,  «Qizil kitob»ga kiritish mo‘ljallanayotgan mitti shunqor va boshqa 

hayvonlar muhofaza qilinadi. Olimlarning fikriga ko‘ra 2,5 ming bosh saqlanib qolgan. 

Seversov yovvoyi qo‘yi mahalliy sharoitga moslashgan yangi qo‘y zotlarini 

yetishtirish uchun muhim ob’ekt bo‘lishi mumkin. Nurota qo‘riqxonasining asosiy 

vazifasi tog‘-dasht landshaft mintaqalarini, ayniqsa, Seversov qo‘yi ekologiyasini 

o‘rganish va muhofaza qilish metodlarini ishlab chiqishdan iborat. 

 Ming yilllardan beri qo‘riqxona erlari intensiv tarzda inson tomonidan 

o‘zlashtirilib kelinganligi tabiiy xol albatta. Qadimgi xalqlar bu soylarda, adirlarda va 

vodiylarda  erlarga ishlov berganlar, chorvachilik bilan shug‘ullanganlar,  

 

 
Seversev qo‘yi. 

bog‘lar va uzumzorlar tashkil etishgan va natijada ular bu erlarda o‘ziga xos va 

barqaror landshaftlar vujudga keltirishgan. 

 Ko‘p asrlar maboynida  uning sug‘orishga to‘g‘ri keladigan yerlari Samarqand 

oazisi xalqlari va bog‘lar tashkil etish uchun Xorazmliklar tomonidan o‘zlashtirilib 

kelindi.  

http://www.newjournal.org/

Tabiiy ravishda o‘sadigan daraxtsimon va butasimon o‘simliklar pista ko‘mir 

tayyorlash va o‘tin sifatida yo‘q qilindi, tog‘ va vodiy hayvonlari ov qilinib 

miqdorining son va sifat jihatidan kamayib ketishiga olib borildi.  

 Nurota tumani davlat qo‘riqxonasi Jizzax viloyati g‘arbida joylashgan bo‘lib, bu 

muhofaza etiladigan tabiiy hudud Navoiy va Samarqand viloyatlari bilan 

chegaralangan. 

Qo‘riqxona janubiy sharkdan shimoliy g‘arbga qarab cho‘zilgan bo‘lib, ma’muriy 

jihatdan to‘liq Forish tumani hududining Nurota tog‘ tizmasining (dengiz sathidan 530-

2169 m. balandlikda) shimoliy yon bag‘rida joylashgan.  

Qo‘riqxonaning markaziy qismi va ofisi tuman markazi-Yangiqishloqqa yaqin 

hududda joylangan. 

Shtat jadvali asosida qo‘riqxonada 49 xodim ishlaydi: ma’muriy boshqaruvda - 4, 

ilmiy-texnik bo‘limda - 7, qo‘riqchilar – 29 va yordamchi xodimlar – 9 kishini tashkil 

etadi. 

Iqlimi. Qo‘riqxona hududining iqlimi kontinental, quruq va iliq. Ta’kidlash 

lozimki, qo‘riqxona iqlimiga Qizilqumning ta’siri juda sezilarli darajada.  

 Qo‘riqxonaning past tog‘li qismi havosining yillik o‘rtacha harorati 15,20S, 

yanvar oyining o‘rtacha harorati 1,80S ni tashkil etadi. Bu erda qish nisbatan sovuq, 

qorli, izg‘irinlar qrovli va yomg‘irli hamda shamolli bo‘ladi. Havoning minimal 

harorati  -320S gacha boradi. 

Bu erda yog‘inlar asosan qish va bahor fasllarida kuzatiladi. Yog‘inlarning 

miqdori balandlikka bog‘liq bo‘lib 250 mm.dan 550 mm.gacha boradi va o‘rtacha 

yillik miqdori – 400 mm. tashkil etadi. Havo namligi esa 24 dan 72 foizgacha 

kuzatiladi. Tog‘ oldi hududlarda qor qoplami qalin bo‘lmaydi va ko‘p turmaydi, ya’ni 

qor dekabr oyidan mart oyiga qadar erimasligi mumkin. 

Bahor bu erlarda qisqa, iliq va yomg‘irli bo‘ladi, ayrim yillarda muzlamalar va 

qor yog‘ishi ham kuzatiladi. 

Yoz uzoq davom etadi, quruq va issiq, o‘rtacha havo harorati, iyul oyida +430S 

gacha boradi. Quyoshning umumiy radiatsiya darajasi 130-140 kkal/sm2 ni tashkil 

etadi. Yozda shimoliy g‘arbiy va shimoliy sharqiy yo‘nalishda kuchli shamollar (30-

36 m/sek.) bo‘lib turadi. 

Salqin va yomg‘irli kuz oktyabr oyidan boshlanadi. Kuz faslida ko‘p yomg‘ir 

yog‘ishi, tumanli kunlarning tez-tez bo‘lib turishi kuzatiladi va bu xolat yanvar 

oyigacha davom etishi mumkin. 

Relefi. Nurota  qo‘riqxonasi Nurota tog‘ tizmasining shimoliy yon bag‘rida 

joylashgan bo‘lib, uning hududi tog‘ oldi pasttekisligidan balandga qarab 

yo‘naltirilgan tarzda tizmaningsuv ayirgich chizig‘iga qadar boradi. Nurotaning ushbu 

yon bag‘rining shimolida Qo‘ytosh tog‘i, janubidan esa bir qator tog‘lar (Xabduntog‘, 

Qorachatog‘, Oqtog‘, Qoratog‘ va Baxiltog‘) joylashgan.   

http://www.newjournal.org/


 ОБРАЗОВАНИЕ НАУКА И ИННОВАЦИОННЫЕ  ИДЕИ В МИРЕ       

     http://www.newjournal.org/                                                     Выпуск журнала №-38 

Часть–7_ Февраль –2024                      
151 

2181-3187 

Tizimning shimoliy qismini qoyali, tik va baland relefli landshaftlar egallagan va 

qiyaliklar xarsang toshlar, parchalangan tog‘ jinslari bilan qoplangan. Qiyaliklarning 

pastki uchastkalari past tog‘li relefga egadir. 

G‘arbdan Nurota tog‘ oldi hududi Qizilqum cho‘lining pastliklari bilan tutashib 

ketgan. Nurota tog‘ tizmasining chekka hudularida ikkita cho‘kma bor, bular Qoracha 

va Oyoqag‘itma, ularning dengiz sathiga nisbatan balandligi boru - yo‘g‘u 134 m. 

tashkil etadi. 

Ta’kidlash lozimki, qo‘riqxona hududining: 15% - tog‘ oldi chala cho‘li, 30% - 

tog‘ cho‘li, 12% - tog‘ butalari, 1% - tog‘ kengbargli o‘rmonlari, 16% - qoyalar va 

jarliklar va 25% - toshli qiyaliklar tashkil etadi.    

Geologiyasi. Geologiya nuqtai nazardan tuman hududi  1971-1974 yillarda 

Qizilqum geologiya tashkiloti tomonidan mukammal tarzda o‘rganib chiqilgan. Nurota 

tog‘ tizmasining uzunligi 120 km. bo‘lib u Turkiston geomorfologik pro-vinsiyasiga 

mansub tizmadir. 

 Qo‘riqxona Nurota tizmasining barcha tog‘liq qismlarini o‘z ichiga oladi, ya’ni 

bu hududda tog‘ oldi, past tog‘liq va o‘rta tog‘liq uchastkalar bor. 

Davlat qo‘riqxonasi hududining 35 %ni tik qoyalar, 50 %ni qiyaliklar, 13 %ni 

nishabliklar va 2 %ni tog‘ daryo va soylarning vodiylari egallaydi. 

Tuproqlari. Qo‘riqxonaning tuproqlari har xil bo‘lib qoyalarning pastki 

qismlarida to‘q rangli kulrang tuproqlar keng tarqalgan, ular gumusga boy tuproqlar 

hisoblanadi. 1000 m.dan baland joylarda jigar rangli tuproqlar tarqalgan, ularning 

tarkibida mayda tog‘ jinslari ko‘p uchraydi. Qiyaliklarda asosan jigarrang tuproqlar 

tarqalgan bo‘lib ularning gumus qatlami 1,5 m.ni tashkil etadi. Mana shu tuproqlarda 

grek yong‘oq daraxtlari tabiiy xolda o‘sadilar.  

Gidrologiyasi. Nurota qo‘riqxonasi hududidan o‘nta katta va kichik daryochalar 

oqib o‘tadi, ularning toza va tiniq tog‘ suvlari Xaydarko‘l tomonga oqib boradi. Bu 

erda doimiy suv oqadigan manbalar: Majrum, Andigen, Xayot, Tikcha, Qari, Osraf, 

Bolo, Forish, Gordoro va Uxum soylaridir. Ularning suvlari qo‘riqxona hududidan 

chiqib ketib pastda ma’lum bir darajada insonlar tomonidan xo‘jaliklarida ishlatiladi 

va ko‘pchilik miqdordagi suvlar qumli va toshli maydonlarda erga singib ketishadi. 

Nurota tog‘ tizmasi o‘zining joylashuvi bilan, ya’ni u Pomir-Olay, Tyan-Shan 

tog‘ tizimlari va Turon past tekisligi o‘rtasida, aniqrog‘i oralig‘ida o‘rnashganligi bilan 

keskin farq qiladi.  

                                                Xulosa 

Xulosa qiladigan bo‘lsak, Nurota tog‘-yong‘oqzor davlat qo‘riqxonasi tashkil 

etilishi hamda brokonerlikka qarshi qattiq kurash olib borilishi natijasida Qizilqum 

qo‘yi populyasiyasi optimal miqdorgacha tiklandi. 

O‘ylaymizki, Qizilqum qo‘yi yaqin orada mamlakatimiz ko‘rki bo‘lgan 

hayvonlardan biri sifatida, kelajak avlodlarimizga meros bo‘lib qoladi.   

http://www.newjournal.org/

